
MOCHEVINA-FORMALDEGID VA EPOKSID SMOLALARI ASOSIDA 

YELIMLAR TAYYORLASH 

Annotatsiya: Karbamid-formaldegid asosidagi polikondensatsiya reaksiyasi natijasida 

formaldegidning karbonil guruhlari va karbamidning aminokislotalari o‘rtasida o‘zaro 

bog‘lanish hosil bo‘ladi, bu esa yuqori molekulyar birikmalar hosil bo‘lishiga olib keladi. 

Olingan kompozitsiya karbamid va formaldegidning asl xususiyatlaridan ko'ra kuchliroq 

bog'lanish bilan o'zgartiriladi. 

 Kalit so`zlar: karbamid-formaldegid smolasi, reaktiv birikmalar, fenol-formaldegid 

smolasi, yog‘och-plastmassa taxta materiallari, polimer, bog‘lovchi. 

 

Ma’lumki, modifikatsiya hozirda ma’lum bo‘lgan polimer materiallarining xossalarini 

yaxshilashning ilmiy-amaliy usullaridan biri hisoblanadi. Modifikatsiya ikki xil usul: 

birgalikda polimerlanish va bir necha xil monomer birikmalarining polikondensatsiyalanishi 

hamda tayyor polimerlarning o‘zaro va boshqa monomerlar yoki oligomerlar bilan aralashishi 

bilan amalgaoshiriladi. Ushbu holatda  modifikatsiya mochevina-formaldegid  smolasining 

reaksion qobiliyatli birikmalar bilan o‘zaro ta’sirlashuvi orqali amalga oshirilgan. Bunda 

ularning qotishini preslash jarayonida o‘rganildi.   Modifikatsiyalash turini hisobga olgan 

holda modifikatsiyalash sharoitlari va rejimlari ishlab chiqilgan. Bunda mochevina-

formaldegid smolasining xossalariga, tuzilishiga va qotish jarayoniga ta’sirlaridagi farqi 

aniqlandi. 

Reaksion qobiliyatli  modifikatorlar sifatida tadqiqotlar uchun yuqorida keltirilganidek, 

1,2-dixlor etan, epixlor gidrin, polivinil xlorid, polivinil xlorid ishlab chiqarish  chiqindisi – 

xlorli organik birikmalar tanlab olingan. 

Reaksion qobiliyatli birikmalar – modifikatorlar bilan mochevina-formaldegid 

smolasining o‘zaro ta’sir mexanizmini ko‘rib chiqaylik. Modifikatsiyalashning fizik-

kimyoviy usullari bilan yuqorida keltirilgan reaksion qobiliyatli birikmalarning mochevina 

formaldegid smolasi bilan qo‘shimcha  qayta tuzilishini aniqlanishi bo‘yicha  misollar quyida 

keltirilgan. 

Mochevina-formaldegid smolasining epixlorgidrin bilan modifikatsiyalash mexanizmi 

quyi molekulyar massali modda HCl ning hosil bo‘lishi bilan kuzatiladi, uni quyidagi sxema 

ko‘rinishida tasvirlash mumkin: 

Yuqorida keltirilgan modifikatorlar bilan modifikatsiyalangan smolalarning sifatiga 

ta’sir qiluvchi asosiy va muhim parametrlaridan biri polikondensatsion massaning reaksion 

hajmi bo‘yicha modifikatorning bir tekis taqsimlanishi hisoblanadi. Bunga quyidagi 

omillarning birgalikda kelishi orqali erishish mumkin: 

a) intensiv aralashtirish 

b) modifikatorning bir tekis uzatilishi 

v) modifikatorning bir tekis taqsimlanishi. 

MFS ning polivinil xlorid bilan modifikatsiyalash jarayoni ma’lum bir sharoitlarda va 

metilol, metilen efirli, karbomid guruhlarini hamda quyi molekulyar massali modda HCl ning 

hosil bo‘lishi bilan  kuzatiladi, ular quyidagi ko‘rinishga  ega: 

 
(a) reaksiyapolimerningmetilenefirliguruxlarinihosilbo‘lishibilan, (b) 

reaksiyaesakarbomidouronguruxlarinihosilbo‘lishibilankuzatiladi.  

Mochevina-formaldegid smolasining polivinil xlorid bilan modifikatsiyalash spektrlari 

2165 sm-1 sohasida karbomid  guruhlariga tegishli bo‘lgan quyi intensivlikdagi keng piklarga 

ega. Polimerlarda ichki va molekulalararo vodorod bog‘lanishli murakkab konturga va 3445 

sm-1 sohasida keng va intensiv piklarga ega. 1017-1142 sm-1 sohalarida MFS 

makromolekulasining PVX va uning oligomerlanish mahsulotlari bilan o‘zaro ta’sirlashishida 

shakllangan efir guruhlariga ega. 

2 - rasm. Polivinilxlorid bilan modifikatsiyalangan mochevina formaldegid 

smolasining IQ - spektri 

1686 sm-1 sohasida ikkilamchi amindagi NH- guruhining kuchsiz va 1463 sm-1 

sohasida C=O (karbonil guruhi) ning o‘rtacha kuchli piki, -CH2-CH2- 1361 sm-1 o‘rtacha 

kuchli, -CH2- deformatsion kuchsiz 1142 sm-1 va kuchli, - 589 sm-1 o‘rtacha kuchli, 

o‘rtacha kuchli va keng pik -C-O-C- guruhlari kuzatildi.  

